
ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԵՐԿՐՆԵՐԻ ԱՐՏԱԴՐՈՒԹՅԱՆ ԿԱՄ ԴՐԱՆ ՀԱՄԱՐԺԵՔ ԼՍՈՂԱԿԱՆ ՍԱՐՔ ԵՎ ՀԱՇՄԱՆԴԱՄԻ ՍԱՅԼԱԿ ՁԵՌՔ ԲԵՐԵԼՈՒ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐ ՏՐԱՄԱԴՐԵԼՈՒ, ԴՐԱՆՑ ԳՆԱՅԻՆ ԱՐԺԵՔԸ ՈՐՈՇԵԼՈՒ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԵՐԻ ՁԵՎԵՐԸ ՀԱՍՏԱՏԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ՈՐՈՇՄԱՆ

ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ 
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
 
Ի կատարումն Հայաստանի Հանրապետության կառավարության 2017 թվականի հունվարի 12-ի N 122-Ն որոշման N 1 հավելվածի 125-րդ կետի` Հայաստանի Հանրապետության կառավարությունը որոշում է.
1. Հաստատել`

1) Անկախ պետությունների համագործակցության երկրների արտադրության կամ դրան համարժեք լսողական սարք (այսուհետ նաև՝ լսողական սարք)  և հաշմանդամի սայլակ ձեռք բերելու համար պետական հավաստագրեր տրամադրելու և դրանց գնային արժեքը որոշելու կարգը` համաձայն N 1 հավելվածի.

2) հաշմանդամի սայլակի և լսողական սարքի ձեռքբերման պետական հավաստագրերի ձևերը` համաձայն N 2 հավելվածի.

3) քաղաքացիների կողմից վերադարձված հաշմանդամի սայլակը ժամանակավոր տրամադրելու կարգը՝ համաձայն N 3 հավելվածի.

4)  հավաստագրերի հաշվառման գրանցամատյանը վարելու կարգը և ձևը՝ համաձայն N 4 հավելվածի:
2. Սահմանել, որ.

1) 2017 թվականին հաշմանդամի սայլակի ձեռքբերման  մեկ պետական հավաստագրի գնային արժեքը կազմում է 95 հազար Հայաստանի Հանրապետության դրամ.
2) 2017 թվականին  լսողական սարքի ձեռքբերման մեկ պետական հավաստագրի գնային արժեքը` 30 հազար Հայաստանի Հանրապետության դրամ:

3. Հայաստանի Հանրապետության կառավարության 2015 թվականի սեպտեմբերի 10-ի «Վերականգնողական օգնության տրամադրման կարգը և պայմանները սահմանելու և Հայաստանի Հանրապետության կառավարության 2006 թվականի սեպտեմբերի 22-ի N 1369-Ն և 2007 թվականի ապրիլի 12-ի N 453-Ն որոշումներն ուժը կորցրած ճանաչելու մասին» N  1035-Ն որոշման մեջ կատարել հետևյալ լրացումները և փոփոխությունները՝

1) Որոշման N 1 հավելվածի 23-րդ կետի առաջին նախադասությունը շարադրել հետևյալ նոր խմբագրությամբ՝ «Եվրոպական երկրների արտադրության կամ դրան համարժեք, ԱՊՀ երկրների արտադրության կամ դրան համարժեք լսողական սարքը և  հաշմանդամի սայլակը տրամադրվում են պետական հավաստագրերի հիման վրա». 
2) Որոշման N 1 հավելվածը 24-րդ կետից հետո լրացնել հետևյալ բովանդակությամբ նոր՝ 24.1 կետով` 
 «24.1. Պետական հավաստագրի հիման վրա ԱՊՀ երկրների արտադրության կամ դրան համարժեք լսողական սարք և  հաշմանդամի սայլակ տրամադրվում են որակավորման ընթացակարգի արդյունքում ընտրված այն կազմակերպությունների կողմից, որոնք լիազորած մարմնի հետ կնքել են պետական հավաստագրի հիման վրա ԱՊՀ երկրների արտադրության կամ դրան համարժեք լսողական սարք կամ  հաշմանդամի սայլակ տրամադրելու մասին համապատասխան պայմանագրեր:».
       3) Որոշման N 1 հավելվածի 36-րդ կետի 6-րդ ենթակետը  «(աուդիոմետրիայի տվյալները)» բառերից հետո լրացնել  «ինչպես նաև սույն կարգի 23-րդ կետում նշված պետական հավաստագիրը» բառերով.
4) Որոշման N 1 հավելվածի 36-րդ կետը լրացնել հետևյալ բովանդակությամբ նոր՝ 8-րդ ենթակետով՝  
«8) Հաշմանդամի սայլակը տրամադրելու համար՝ սույն կարգի 23-րդ կետում նշված պետական հավաստագիրը.».
 5) Որոշման N 2 հավելվածի 7-րդ կետի 5-րդ ենթակետը «անկախ պետությունների համագործակցության երկրների արտադրության  լսողական սարքեր» և  7-րդ ենթակետը «սայլակ» բառերից հետո լրացնել «(հավաստագիր)» բառով: 

4. Թույլատրել Հայաստանի Հանրապետության աշխատանքի և սոցիալական հարցերի նախարարության  կարիքների համար հաշմանդամների  սայլակի և լսողական սարքի ձեռքբերման նպատակով 2016 թվականի դեկտեմբերի  5-ին հայտարարված         «ԱՍՀՆ-ՇՀԱՊՁԲ-17/1» ծածկագրով գնման ընթացակարգն ամբողջությամբ հայտարարել չկայացած՝ գնման պահանջը դադարելու հիմքով:
5. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:
Հավելված N 1
ՀՀ կառավարության  ______թվականի
       ------------------  ------ ի N -------Ն որոշման

I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույն կարգով կարգավորվում են պետական բյուջեի միջոցներով Անկախ պետությունների համագործակցության երկրների արտադրության կամ դրան համարժեք լսողական սարք և հաշմանդամի սայլակ  ձեռք բերելու համար պետական հավաստագրեր (այսուհետ` հավաստագիր) տրամադրելու և դրանց գնային արժեքը որոշելու և հավաստագիրը կիրառելու հետ կապված հարաբերությունները:

2. Հավաստագրի հիման վրա հաշմանդամի սայլակը և լսողական սարքը տրամադրվում են Հայաստանի Հանրապետության կառավարության 2015 թվականի սեպտեմբերի 10-ի N 1035-Ն որոշմամբ սահմանված կարգով:

3. Հավաստագիրը տրամադրվում է Հայաստանի Հանրապետության աշխատանքի և սոցիալական հարցերի նախարարության (այսուհետ` նախարարություն) կողմից՝ Հայաստանի Հանրապետության պետական բյուջեով նախատեսված միջոցների շրջանակներում: 
4. Հավաստագրի տրամադրման գործընթացն իրականացնում է «Հանգրվան» պետական ոչ առևտրային կազմակերպությունը (այսուհետ՝ «Հանգրվան» ՊՈԱԿ): 
5.   Յուրաքանչյուր պարագայի  (hաշմանդամի սայլակի և լսողական սարքի) համար տրամադրվում է մեկ հավաստագիր: 

6. Հավաստագրի հիման վրա հաշմանդամի սայլակ և լսողական սարք տրամադրվում են որակավորման ընթացակարգի արդյունքում ընտրված և նախարարության հետ պայմանագիր կնքած կազմակերպությունների (այսուհետ` կազմակերպություն) կողմից: Կազմակերպությունների ընտրության համար սահմանվում են հետևյալ որակավորման չափանիշները՝ 
1) Որակավորման ընթացակարգին մասնակցելու համար դիմում ներկայացնելու օրվան նախորդող 1 տարվա մասնագիտական փորձառություն: Սույն կարգի իմաստով մասնագիտական փորձառություն է համարվում բժշկական սարքերի, սարքավորումների կամ պրոթեզաօրթոպեդիկ կամ վերականգնողական  պարագաների կամ վերականգնման տեխնիկական միջոցների ձեռքբերման և տրամադրման կամ դեղատնային գործունեությամբ զբաղվելու փորձառությունը.
2) պայմանագրով ստանձնած պարտավորությունները առանց կանխավճարի կատարելու հնարավորություն.
3) աշխատանքային ռեսուրսներ (շահառուներին սպասարկելու և ծառայություն ստացած անձանց վերաբերյալ տվյալները «Պրոթեզաօրթոպեդիկ և վերականգնողական պարագաների տրամադրման» տեղեկատվական համակարգ մուտքագրելու համար համապատասխան մասնագետներ, լսողական սարք տրամադրող կազմակերպությունները՝ նաև համապատասխան մասնագետ՝ շահառուի կարիքին համարժեք լսողական սարք տրամադրելու և հարմարեցնելու համար. 
4) պայմանագրով ստանձնած պարտավորությունները կատարելու համար անհրաժեշտ  տեխնիկական միջոցներ (համակարգչային տեխնիկա), ինչպես նաև մատչելի շենքային պայմաններ տեղաշարժման դժվարություն ունեցող անձանց սպասարկումն իրականացնելու համար, ներառյալ անարգել մուտք կազմակերպության շենք և սպասարկման սրահ` մուտքի զրոյական մակարդակ կամ ՀՀ քաղաքաշինական նորմերի համապատասխան կառուցված թեքահարթակ, իսկ դրանց անհնարինության դեպքում համապատասխան անվտանգ տեխնիկական սարքավորումներ` վերելակ, բարձրացնող մեխանիզմներ և սպասարկման սրահում տեղաշարժվելու համար խոչընդոտների բացակայություն.
7. Սույն կարգի 6-րդ կետում սահմանված որակավորման չափանիշներին համապատասխանությունը կազմակերպությունը հավաստիացնում է իր կողմից տրված՝ միակողմանի հաստատված հայտարարությամբ:
8. Նախարարությունում ստեղծվում է մշտապես գործող որակավորման հանձնաժողով՝ կազմակերպությունների ընտրության և պայմանագրերի կնքման գործընթացը կազմակերպելու նպատակով: Որակավորման հանձնաժողովը հաստատում է որակավորման  ընթացակարգի  հայտարարության և հրավերի  տեքստերը, ուսումնասիրում կազմակերպությունների կողմից ներկայացված փաստաթղթերի համապատասխանությունը հրավերի պահանջներին և ընդունում որոշում պայմանագիր կնքելու մասին:
9. Կազմակերպությունները սույն կարգի 6-րդ կետով սահմանված որակավորման չափանիշները հավաստող փաստաթղթերը ներկայացնում են նախարարություն: Ներկայացված փաստաթղթերում անհամապատասխանություններ չլինելու դեպքում նախարարությունը հինգ աշխատանքային օրվա ընթացքում կազմակերպության հետ կնքում է պայմանագիր, որը պետք է պարունակի սույն կարգի 12-րդ և 13-րդ կետերով նախատեսված դրույթները: Ներկայացված փաստաթղթերում անհամապատասխանություններ արձանագրվելու դեպքում նախարարությունը երկու աշխատանքային օրվա ընթացքում այդ մասին տեղեկացնում է կազմակերպությանը:  Վերջինս երեք աշխատանքային օրվա ընթացքում ներկայացնում է շտկված փաստաթղթերը: Նախարարության և կազմակերպության միջև պայմանգիր կնքվում է շտկված փաստաթղթերը ներկայացնելուց հետո՝ հինգ աշխատանքային օրվա ընթացքում: Երեք աշխատանքային օրվա ընթացքում շտկված փաստաթղթերը նախարարություն չներկայացնելու դեպքում, կազմակերպությունը պայմանագիր կնքելու համար կրկին կարող է դիմել  երկու ամիս հետո: 
10. Կազմակերպության հետ պայմանագիր կնքելուց հետո տվյալ կազմակերպությունը գրանցվում է որակավորված կազմակերպությունների ցանկում: Կազմակերպությունների ցանկը հրապարակվում է նախարարության պաշտոնական էլեկտրոնային կայքէջի գլխավոր էջում: Կազմակերպությունների  ցանկը կարող է փոփոխվել  կնքված պայմանագրերը խզելու կամ նոր կազմակերպություններ ցանկում ընդգրկելու դեպքում: Կազմակերպությունը կարող է ցանկացած ժամանակ դիմել և որակավորվելու դեպքում ներառվել կազմակերպությունների ցանկում, բացառությամբ սույն կարգի 9-րդ կետով նախատեսված դեպքի: Ցանկում ներառված կազմակերպութունը  ցանկացած ժամանակ կարող է դուրս գալ ցանկից` իր դիմումի համաձայն կամ պայմանագիրը խզվելու դեպքում:
11. Հավաստագիրը կազմակերպության կողմից մատուցված ծառայությունների դիմաց պետության կողմից ֆինանսական փոխհատուցման հիմք է:

12. Յուրաքանչյուր ամսվա ավարտից հետո մինչև հաջորդող ամսվա 10-ը,  տրամադրված սայլակների և լսողական սարքերի դիմաց վճարում կատարելու նպատակով, կազմակերպությունը ՀՀ  աշխատանքի և սոցիալական հարցերի նախարարություն է ներկայացնում հաշվետվություն, որի մեջ ներառված են տվյալներ տրամադրված պարագայի անվանման, քանակի, գնի, ժամկետների, դրանք ստացած անձանց անձնական տվյալների վերաբերյալ, կազմակերպության և հաշմանդամի միջև կնքված  հանձնման-ընդունման արձանագրությունը, հավաստագրի հիման վրա տրամադրված սայլակի և լսողական սարքի տեխնիկական բնութագրի պատճենը, հաշիվ ապրանքագիրը:

13. Հավաստագրի հիման վրա տրամադրված հաշմանդամի սայլակի և լսողական սարքի դիմաց վճարումն իրականացվում է սույն կարգի 12-րդ կետով սահմանված փաստաթղթերը ստանալուց հետո հնգօրյա ժամկետում` յուրաքանչյուր տարվա Հայաստանի Հանրապետության պետական բյուջեով և տարեկան հատկացումների կատարման եռամսյակային համամասնություններով նախատեսված միջոցների շրջանակներում:
II. ՀԱՎԱՍՏԱԳԻՐ ՍՏԱՆԱԼՈՒ ՀԱՄԱՐ ԴԻՄԵԼՈՒ ԿԱՐԳԸ
 
14. Շահառուն կամ նրա օրինական ներկայացուցիչը (ծնող, որդեգրող, խնամակալ կամ հոգաբարձու (այսուհետ` դիմող)) հաշմանդամի սայլակ և լսողական սարք  ձեռք բերելու նպատակով հավաստագիր ստանալու համար առձեռն կամ փոստային կապի միջոցով կամ առցանց (էլեկտրոնային) եղանակով դիմում է նախարարություն կամ սոցիալական ծառայություններ տրամադրող տարածքային մարմին (այսուհետ՝ ՍԾՏՄ)՝ ներկայացնելով նաև Հայաստանի Հանրապետության կառավարության 2015 թվականի սեպտեմբերի 10-ի N  1035-Ն որոշման N 1 հավելվածի 36-րդ և 37-րդ կետերով սահմանված փաստաթղթերը (այսուհետ՝ փաստաթղթեր): Փոստային կապի միջոցով դիմումը ներկայացնելու դեպքում փաստաթղթերի փոխարեն կարող են ներկայացվել դրանց պատճենները:
15. Փաստաթղթերն ստանալուց հետո ՍԾՏՄ-ն ստուգում է դրանց լիարժեքությունը և երկու աշխատանքային օրվա ընթացքում ուղարկում նախարարություն՝ դրա մասին միաժամանակ գրավոր տեղեկացնելով դիմողին: Նախարարությունն ստուգում է դրանց լիարժեքությունը և երկու աշխատանքային օրվա ընթացքում ուղարկում «Հանգրվան» ՊՈԱԿ:  «Հանգրվան» ՊՈԱԿ-ը հավաստագիրը տրամադրում է դիմողին՝ երեք աշխատանքային օրվա ընթացքում՝ փոստային առաքումով, իսկ քաղաքացու ներկայանալու դեպքում՝ առձեռն:
16. Ներկայացված փաստաթղթերում անճշտություններ կամ անհամապատասխանություններ հայտնաբերելու դեպքում նախարարությունը կամ «Հանգրվան» ՊՈԱԿ-ը  երկու աշխատանքային օրվա ընթացքում տեղեկացնում է դիմողին: 
17. Ճշտված և (կամ) լրացված փաստաթղթերն ստանալուց հետո հավաստագիրը տրամադրվում է  երեք աշխատանքային օրվա ընթացքում: 
18. Փաստաթղթերի կրկնօրինակները պահվում են «Հանգրվան» ՊՈԱԿ-ում:

19. Հավաստագրի հետ միասին դիմողին տրամադրվում է նաև կազմակերպությունների ցանկը, հասցեները, կոնտակտային տվյալները:  Քաղաքացին կարող է դիմել ցանկացած կազմակերպություն` ծառայություն ստանալու համար:
III. ՀԱՎԱՍՏԱԳԻՐԸ ԼՐԱՑՆԵԼՈՒ ԿԱՐԳԸ
 
20. Հավաստագիրը լրացվում է «Հանգրվան» ՊՈԱԿ-ի կողմից:

21. Հավաստագիրը կազմված է երկու մասից` հիմնական մաս, որը տրամադրվում է դիմողին և կտրոն, որը մնում է «Հանգրվան» ՊՈԱԿ-ում:

22. Հավաստագիրը համարակալվում և հաշվառվում է:

23.Հավաստագիրը տրամադրելիս համապատասխան գրանցում է կատարվում հավաստագրի հաշվառման գրանցամատյանում, որի դիմաց դիմողն ստորագրում է, իսկ փոստային առաքման դեպքում՝ հավաստագիր տրամադրողը նշում է կատարում փոստային առաքումը հավաստող տվյալների մասին: 
24. Վնասված, սխալ կամ ջնջումներով լրացված հավաստագիրը համարվում է անվավեր և պահվում «Հանգրվան» ՊՈԱԿ-ում:
IV. ՀԱՎԱՍՏԱԳՐԻ ԳՆԱՅԻՆ ԱՐԺԵՔԸ ՈՐՈՇԵԼՈՒ ԿԱՐԳԸ

25. Հավաստագրի գնային արժեքը սահմանվում է յուրաքանչյուր տարի` Հայաստանի Հանրապետության պետական բյուջեով հաշմանդամի սայլակի  և լսողական սարքի ձեռքբերման համար նախատեսված միջոցների շրջանակներում:

26. Կազմակերպությունից շահառուն ստանում է իրեն տրամադրված հավաստագրի գնին համարժեք հաշմանդամի սայլակ կամ լսողական սարք: 

27. Եթե շահառուի նախընտրած հաշմանդամի սայլակի կամ լսողական սարքի գինը բարձր է հավաստագրի համար սահմանված գնային արժեքից, ապա շահառուն իր ցանկությամբ կարող է ձեռք բերել նշված հաշմանդամի սայլակը կամ լսողական սարքը` վճարելով արժեքի տարբերությունը:

28. Եթե անձն արդեն ունի սայլակ, կարող է հավաստագրի գնային արժեքի սահմաններում ձեռք բերել այլ պահեստամասեր կամ հարակից այլ պարագաներ (մարտկոցներ, անիվներ, կառավարման վահանակներ և այլն),  որոնք օգտագործվում են սայլակի ֆունկցիոնալությունը, երկարակեցությունը կամ հարմարավետությունն ապահովելու համար:

29. Եթե անձը նախընտրում է ձեռք բերել ավելի էժան սայլակ կամ լսողական սարք, քան հավաստագրի գնային արժեքն է, ապա կարող է հավաստագրի  ավելացած գնային արժեքի սահմաններում նույն կազմակերպությունից ձեռք բերել այլ պահեստամասեր կամ հարակից պարագաներ (լրացուցիչ անիվներ, ոտնակներ, հակախոցային բարձիկներ, մարտկոցներ  և այլն), որոնք օգտագործվում են պարագայի ֆունկցիոնալությունը, երկարակեցությունը կամ հարմարավետությունն ապահովելու համար:

30. Եթե հավաստագրի շրջանակներում ձեռքբերված սայլակի կամ լսողական սարքի  գինը ավելի ցածր է  հավաստագրով սահմանված գնային արժեքից, ապա տրամադրված հաշմանդամի սայլակի կամ լսողական սարքի համար կազմակերպությունը ֆինանսավորվում է փաստացի գնային արժեքի չափով:

31. Հաշմանդամի սայլակի ձեռքբերման հավաստագրի օգտագործման իրավունք տվող ժամկետում այն չօգտագործելու դեպքում՝ չօգտագործված յուրաքանչյուր տարվա համար հավաստագրի արժեքն ավելանում է 25 տոկոսի չափով: Հավաստագրի տրամադրման հաջորդ ժամկետը հաշվարկվում է այն տրամադրելու օրվանից սկսած:
32. Սույն կարգի համաձայն հերթական նոր սայլակն ստանալու դեպքում շահառուն կամ նրա օրինական ներկայացուցիչը, իսկ անձի մահվան  դեպքում՝ ընտանիքի անդամները նախորդ ստացած սայլակը  կարող են վերադարձնել  «Հանգրվան» ՊՈԱԿ: Վերադարձրած հաշմանդամի սայլակներն օգտագործվում են դրա կարիքն ունեցող այլ անձանց ժամանակավոր տրամադրելու նպատակով՝ սույն նախագծի N 3 հավելվածով սահմանված՝ քաղաքացիների կողմից վերադարձված հաշմանդամի սայլակը ժամանակավոր տրամադրելու կարգին համաձայն:

Հավելված N 2
ՀՀ կառավարության  ______թվականի
       ------------------  ------- ի N -------Ն որոշման

Պ Ե Տ Ա Կ Ա Ն  Հ Ա Վ Ա Ս Տ Ա Գ Ի Ր
ՀԱՇՄԱՆԴԱՄԻ ՍԱՅԼԱԿԻ ՁԵՌՔԲԵՐՄԱՆ
Ձև 1
 
	Կտրոն
1. Հավաստագրի համարը _________________

2. Շահառուի անունը, ազգանունը, հայրանունը

______________________________________________
3. Ծննդյան տարեթիվը, ամիսը, ամսաթիվը

_______________________________________________
4. Անձնագրի (ծննդյան վկայականի) տվյալները

_______________________________________________
5. Դիմողի անունը, ազգանունը, հայրանունը

_____________________________________________
6. Շահառուի կարգավիճակը ________________________

7. Տրամադրման ամսաթիվը________________________

8. Հավաստագիրը տրամադրողի անունը, ազգանունը,      ստորագրությունը __________________________________________

__________________________
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ
ՆԱԽԱՐԱՐՈՒԹՅՈՒՆ

ՀԱՇՄԱՆԴԱՄԻ ՍԱՅԼԱԿԻ ՁԵՌՔԲԵՐՄԱՆ ՊԵՏԱԿԱՆ
ՀԱՎԱՍՏԱԳԻՐ N _____________
1. Շահառուի անունը, ազգանունը, հայրանունը _____________________________________
2. Ծննդյան տարեթիվը, ամիսը, ամսաթիվը________________________________ 
3. Անձնագրի (ծննդյան վկայականի) տվյալները 
_____________________________________

_______________________________________________________________________
 
  (անվանումը, սերիան, համարը, ե՞րբ և ում կողմից է տրվել)

 4. Ում կողմից է տրվել հավաստագիրը___________________________________ 
5. Հավաստագիրը տալու ամսաթիվը _________________________ 20________թ

  6. Շահառուի       կարգավիճակը___________________________________

  7. Հավաստագիրը տրամադրողի անունը, ազգանունը, ստորագրությունը 

___________________________________________________________________

 Սույն հավաստագիրը շահառուին տրամադրվում է անվճար։

 Սույն հավաստագիրն ուժի մեջ է մինչև ընթացիկ տարվա
 դեկտեմբերի 20-ը:


 
Պ Ե Տ Ա Կ Ա Ն  Հ Ա Վ Ա Ս Տ Ա Գ Ի Ր
ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԵՐԿՐՆԵՐԻ ԱՐՏԱԴՐՈՒԹՅԱՆ

ԿԱՄ ԴՐԱՆ ՀԱՄԱՐԺԵՔ  ԼՍՈՂԱԿԱՆ ՍԱՐՔԻ ՁԵՌՔԲԵՐՄԱՆ

 Ձև 2
 
	Կտրոն
1. Հավաստագրի համարը _________________

  2. Շահառուի անունը, ազգանունը, հայրանունը

________________________________________
   3. Ծննդյան տարեթիվը, ամիսը, ամսաթիվը

_______________________________________
 
  4. Անձնագրի (ծննդյան վկայականի) տվյալները

________________________________________

 
   5. Դիմողի անունը, ազգանունը, հայրանունը

________________________________________

   6. Շահառուի կարգավիճակը    ________________________

 7. Տրամադրման ամսաթիվը______________________

8. Հավաստագիրը տրամադրողի անունը,  ազգանունը, ստորագրությունը _________________________________

___________________________________________
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ
ՆԱԽԱՐԱՐՈՒԹՅՈՒՆ

ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԵՐԿՐՆԵՐԻ ԱՐՏԱԴՐՈՒԹՅԱՆ

ԿԱՄ ԴՐԱՆ ՀԱՄԱՐԺԵՔ   ԼՍՈՂԱԿԱՆ ՍԱՐՔԻ ՁԵՌՔԲԵՐՄԱՆ ՊԵՏԱԿԱՆ
ՀԱՎԱՍՏԱԳԻՐ N _____________
1. Շահառուի անունը, ազգանունը, հայրանունը_____________________________________
2. Ծննդյան տարեթիվը, ամիսը, ամսաթիվը________________________________ 
3. Անձնագրի (ծննդյան վկայականի) տվյալները ___________________________________

_______________________________________________________________________
 
  (անվանումը, սերիան, համարը, ե՞րբ և ում կողմից է տրվել)

4. Ու՞մ կողմից է տրվել հավաստագիրը___________________________________ 
5. Հավաստագիրը տալու ամսաթիվը _________________________ 20________թ

6. Շահառուի կարգավիճակը__________________________________________________

7. Հավաստագիրը տրամադրողի անունը, ազգանունը, ստորագրությունը 

___________________________________________________________________

 Սույն հավաստագիրը շահառուին տրամադրվում է անվճար։

 Սույն հավաստագիրն ուժի մեջ է մինչև ընթացիկ տարվա

 դեկտեմբերի 20-ը:


Հավելված N 3
ՀՀ կառավարության  ______թվականի
       ------------------  ------- ի N -------Ն որոշման

ԿԱՐԳ
ՔԱՂԱՔԱՑԻՆԵՐԻ ԿՈՂՄԻՑ ՎԵՐԱԴԱՐՁՎԱԾ ՀԱՇՄԱՆԴԱՄԻ ՍԱՅԼԱԿԸ ԺԱՄԱՆԱԿԱՎՈՐ ՏՐԱՄԱԴՐԵԼՈՒ 
1. Սույն կարգով սահմանվում է քաղաքացիների կողմից վերադարձված հաշմանդամի սայլակը ժամանակավոր օգտագործման համար տրամադրելու ընթացակարգը:

2. Սույն որոշման N 1 հավելվածի 32-րդ կետով նախատեսված  դեպքերում քաղաքացին իր ցանկությամբ կարող է նախորդ ստացած սայլակը վերադարձնել «Հանգրվան» ՊՈԱԿ:

3. Վերադարձված սայլակի վերաբերյալ տվյալները «Հանգրվան» ՊՈԱԿ-ը գրանցում է քաղաքացիների կողմից վերադարձված հաշմանդամի սայլակի հաշվառման գրանցամատյանում՝ համաձայն սույն կարգով սահմանված Ձև 3-ի: 
4. Ժամանակավոր օգտագործման համար սայլակ տրամադրվում է անձի բնակության վայրի առաջնային բժշկական օգնությունը և սպասարկումն իրականացնող կամ մասնագիտացված բժշկական կազմակերպության (հաստատության) կողմից տրված  մասնագիտական եզրակացության (այսուհետ` մասնագիտական եզրակացություն) հիման վրա:
5. Ժամանակավոր օգտագործման համար սայլակները տրամադրվում են առավելագունը 6 ամիս ժամկետով, ընդ որում ժամկետը նշվում է սույն կարգի 4-րդ կետով սահմանված կազմակերպությունների կողմից տրված մասնագիտական եզրակացության մեջ: Եթե  քաղաքացուն սայլակն անհրաժեշտ է ավելի երկար ժամկետով, ապա նա «Հանգրվան» ՊՈԱԿ է ներկայացնում նոր մասնագիտական եզրակացություն:
6. Ժամանակավոր օգտագործման համար տրամադրված սայլակի վերաբերյալ տվյալները «Հանգրվան» ՊՈԱԿ-ը գրանցում է ժամանակավոր օգտագործման համար տրամադրված սայլակների հաշվառման գրանցամատյանում՝ համաձայն սույն կարգով սահմանված Ձև 4-ի: 
7. Գրանցամատյաններում անճշտությունների, սխալ գրառումների ուղղումը կատարվում է «Հանգրվան» ՊՈԱԿ-ի կողմից` սխալ կամ ոչ ճիշտ լրացված գրառումները վերցնելով փակագծերի մեջ՝ հաջորդ ազատ նոր տողում ավելացնելով ճիշտ գրառումները: Կատարված ոչ ճիշտ գրառման կողքին դրվում է ուղղումը կատարողի ստորագրությունը, ամսաթիվը, ամիսը, տարեթիվը և պաշտոնը:

ՔԱՂԱՔԱՑԻՆԵՐԻ ԿՈՂՄԻՑ ՎԵՐԱԴԱՐՁՎԱԾ ՀԱՇՄԱՆԴԱՄԻ ՍԱՅԼԱԿԻ

 ՀԱՇՎԱՌՄԱՆ ԳՐԱՆՑԱՄԱՏՅԱՆ
Ձև 3

	
	Սայլակը վերադարձնողի անունը, ազգանունը, հայրանունը
	Սայլակը վերադարձնելու օրը, ամիսը, տարեթիվը
	Վերադարձված սայլակների քանակը
	Սայլակը վերադարձնողի ստորագրությունը
	Սայլակն ստացողի անունը, ազգանունը, հայրանունը
	Սայլակն ստացողի ստորագրությունը

ԺԱՄԱՆԱԿԱՎՈՐ ՕԳՏԱԳՈՐԾՄԱՆ ՀԱՄԱՐ ՏՐԱՄԱԴՐՎԱԾ ՍԱՅԼԱԿՆԵՐԻ ՀԱՇՎԱՌՄԱՆ ԳՐԱՆՑԱՄԱՏՅԱՆ
Ձև 4

	
	Սայլակն ստացողի անունը, ազգանունը, հայրանունը
	Սայլակն ստացողի սոցիալական կարգավիճակը
	Սայլակը տրամադրելու օրը, ամիսը, տարեթիվը
	Մասնագիտական եզրակացույթւն  տրամադրողի անունը, ազգանունը, 
	Որքան ժամկետով է  տրամադրվում սայլակը
	Սայլակն ստացողի ստորագրությունը
	Սայլակը տրամադրողի անունը, ազգանունը, հայրանունը
	Սայլակը տրամադրողի

ստորագրությունը

Հավելված N 4
ՀՀ կառավարության  ______թվականի
       -----------------  ------- ի N -------Ն որոշման

ԿԱՐԳ
ՀԱՎԱՍՏԱԳՐԵՐԻ ՀԱՇՎԱՌՄԱՆ ԳՐԱՆՑԱՄԱՏՅԱՆԸ  ՎԱՐԵԼՈՒ
1. Սույն կարգով սահմանվում է Անկախ պետությունների համագործակցության երկրների արտադրության կամ դրան համարժեք լսողական սարք և հաշմանդամի սայլակ  ձեռք բերելու համար պետական հավաստագրեր տրամադրելու գրանցամատյանի վարման ընթացակարգը:
2. Գրանցամատյանի վարումը և պահպանումն իրականացնում է «Հանգրվան» ՊՈԱԿ-ը:

3. «Հանգրվան» ՊՈԱԿ-ը հավաստագիրը տրամադրելիս շահառուի և տրամադրված պարագայի մասին տվյալները գրանցում է գրանցամատյանում՝ համաձայն սույն կարգով սահմանված Ձև 5-ի:

4. Գրանցամատյանի էջերը համարակալվում  և թելակարվում են:

5. Գրանցամատյանը կնքվում է  «Հանգրվան» ՊՈԱԿ-ի ղեկավարի կնիքով:
6. Գրանցամատյանում անճշտության, սխալ գրառումների ուղղումը կատարվում է «Հանգրվան» ՊՈԱԿ-ի կողմից` սխալ կամ ոչ ճիշտ լրացված գրառումները վերցնելով փակագծերի մեջ և հաջորդ ազատ նոր տողում ավելացնելով ճիշտ գրառումները: Կատարված ոչ ճիշտ գրառման կողքին դրվում է ուղղումը կատարողի ստորագրությունը, ամսաթիվը, ամիսը, տարեթիվը և պաշտոնը:
ՀԱՎԱՍՏԱԳՐԵՐԻ ՀԱՇՎԱՌՄԱՆ ԳՐԱՆՑԱՄԱՏՅԱՆ

	Շահառուի անունը, ազգանունը, հայրանունը
	Հավաստագիրը տրամադրողի անունը, ազգանունը
	Շահառուի անձնագրի /ծննդյան վկայականի/ սերիան և համարը
	Հավաստագրի հերթական համարը
	Շահառուի փոխարեն հավաստագիրն ստացողի անունը, ազգանունը
	Հավաստագիրն ստացողի ստորագրությունը
	Հավաստագրի տրամադրման ամսաթիվը
	Հավաստագիրը տրամադրողի ստորագրությունը

ՏԵՂԵԿԱՆՔ – ՀԻՄՆԱՎՈՐՈՒՄ

«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԵՐԿՐՆԵՐԻ ԱՐՏԱԴՐՈՒԹՅԱՆ ԿԱՄ ԴՐԱՆ ՀԱՄԱՐԺԵՔ ԼՍՈՂԱԿԱՆ ՍԱՐՔ ԵՎ ՀԱՇՄԱՆԴԱՄԻ ՍԱՅԼԱԿ ՁԵՌՔ ԲԵՐԵԼՈՒ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐ ՏՐԱՄԱԴՐԵԼՈՒ, ԴՐԱՆՑ ԳՆԱՅԻՆ ԱՐԺԵՔԸ ՈՐՈՇԵԼՈՒ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԵՐԻ ՁԵՎԵՐԸ ՀԱՍՏԱՏԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ՈՐՈՇՄԱՆ

ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ 
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	               Իրավական ակտի հիմնավորումը

	.
	   Անհրաժեշտությունը

	
	 Նախագծի մշակման անհրաժեշտությունը բխում է ՀՀ կառավարության 2017 թվականի   հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N  122-Ն որոշման N 1 հավելվածի 125-րդ կետի պահանջներից: 

	.
	Ընթացիկ իրավիճակը և խնդիրները

	
	Ներկայումս պրոթեզաօրթոպեդիկ և վերականգնողական պարագաները, այդ թվում հաշմանդամի սայլակները և ԱՊՀ երկրների արտադրության կամ դրան համարժեք լսողական սարքերը տրամադրվում են համաձայն ՀՀ կառավարության 2015թ. սեպտեմբերի 10-ի «Վերականգնողական օգնության տրամադրման կարգը և պայմանները սահմանելու  և ՀՀ  կառավարության  2006 թվականի  սեպտեմբերի  22-ի թիվ 1369-Ն և  2007 թվականի  ապրիլի 12-ի թիվ 453-Ն որոշումներն ուժը կորցրած ճանաչելու մասին» թիվ 1035-Ն որոշմամբ սահմանված կարգի և ժամկետների:

Պրոթեզաօրթոպեդիկ և վերականգնողական պարագաների, մասնավորապես` հաշմանդամի սայլակի և լսողական սարքի ձեռքբերման գործընթացն իրականացվում է գնումների մասին օրենսդրությանը համապատասխան: Դրա շրջանակներում, յուրաքանչյուր տարի նախապես մշակվում են սայլակի և լսողական սարքի տեխնիկական բնութագրերը, որոնց հիման վրա էլ  կազմակերպվում են  գնման ընթացակարգերը: Մրցույթի արդյունքում հաղթած  կազմակերպությունների հետ կնքված պայմանագրերի պահանջների համաձայն (որի բաղկացուցիչ մասն են տեխնիկական բնութագրերը)` մատուցվում են համապատասխան ծառայությունները: Չնայած նախարարությունը պարբերաբար վերանայում և հստակեցնում  է տեխնիկական բնութագրերը, ընդլայնում պարագաների տեսականին, այնուամենայնիվ, դրանք ամբողջովին համարժեք չեն լինում հաշմանդամություն ունեցող անձի կարիքին՝ նրա առողջական, ֆունկցիոնալ, անհատական և այլ գործոններից ելնելով, որը հաճախ տեղիք է տալիս նրանց արդարացի դժգոհություններին: Արդյունքում, չնայած պետական բյուջեի միջոցներից յուրաքանչյուր տարի հատկացվում են մեծ գումարներ սայլակի և լսողական սարքի  տրամադրման համար, այնուամենայնիվ, գործընթացի արդյունավետությունը մնում է ցածր:  
2017 թվականի կարիքների համար հաշմանդամի սայլակի և լսողական սարքի ձեռքբերման նպատակով գնման ընթացակարգը ՀՀ աշխատանքի և սոցիալական հարցերի նախարարության կողմից թեև կազմակերպվել է 2016 թվականի դեկտեմբերի 5-ին, սակայն մինչ օրս գնման պայմանագրեր կնքված չեն՝ պայմանավորված մասնակիցների կողմից ՀՀ գնումների բողոքարկման խորհուրդ, այնուհետև դատական կարգով մի շարք բողոքարկումների հանգամանքով:

	.
	Կարգավորման նպատակը և բնույթը

	
	Նախագծով առաջարկվում է հաշմանդամի  սայլակը և լսողական սարքը  տրամադրել հավաստագրերի հիման վրա՝ հնարավորություն տալով հաշմանդամություն ունեցող անձին ձեռք բերել իր կարիքին համարժեք սայլակ կամ լսողական սարք: Քանի որ մինչև 30 տարեկան անձանց լսողական սարքը հավաստագրի հիման տրամադրելու ընթացակարգը սահմանված է ՀՀ կառավարության 2013 թվականի հունվարի 10-ի N 20-Ն  որոշմամբ, ապա սույն որոշման նախագծի կարգավորման նպատակը հանդիսանում է 30-ից բարձր տարիքի անձանց լսողական սարք ձեռք բերելու համար հավաստագրի տրամադրմանն առնչվող ընթացակարգը սահմանելը:
    Եթե անձը նախընտրում է ձեռք բերել սայլակ կամ լսողական սարք, որն ավելի թանկ արժե, քան հավաստագրի գնային արժեքն է, ապա նա իր միջոցներից կարող է վճարել  գների միջև եղած տարբերությունը:

    Եթե անձը նախընտրում է ձեռք բերել ավելի էժան սայլակ կամ լսողական սարք, քան  հավաստագրի գնային արժեքն է, նախագծով առաջարկվում է հավաստագրի  ավելացած գնային  արժեքի սահմաններում նրան տրամադրել այլ պահեստամասեր կամ հարակից  պարագաներ (լրացուցիչ անիվներ, ոտնակներ, հակախոցային բարձիկներ, մարտկոցներ և այլն), որոնք օգտագործվում են պարագայի ֆունկցիոնալությունը, երկարակեցությունն կամ անձի հարմարավետությունն ապահովելու համար: 

Միաժամանակ, հաշմանդամի  սայլակի ձեռքբերման հավաստագրի յուրաքանչյուր չօգտագործված տարվա համար հավաստագրի գնային արժեքը ավելանում է  25 տոկոսի չափով: Սա կնպաստի, որպեսզի շահառուն ավելի խնամքով օգտագործի սայլակը, ինչը կնվազեցնի անհարկի դիմելիությունը։

Նախատեսվում է նաև, որ հերթական նոր սայլակն ստանալու դեպքում շահառուն կամ նրա օրինական ներկայացուցիչը, իսկ անձի մահվան  դեպքում՝ ընտանիքի անդամները նախորդ ստացած սայլակը, ցանկության դեպքում  կարող են վերադարձնել: Վերադարձրած հաշմանդամի սայլակները ժամանակավոր օգտագործման նպատակով կտրամադրվեն այլ անձանց, ովքեր ունեն դրա կարիքը: 
Միաժամանակ, հաշմանդամություն ունեցող անձի կարիքին համարժեք լսողական սարք կամ հաշմանդամի սայլակ տրամադրելու նպատակով կմշակվեն հաշմանդամի սայլակի տեսակների և դրանց ցուցումների վերաբերյալ  հուշաթերթիկ, հաշմանդամի սայլակների  ընտրության ուղեցույցը, լսողական սարքերի  օգտագործման և անվտանգության կանոնների  վերաբերյալ հուշաթերթիկ, որոնք լավագույնս կնպաստեն անձի վերականգնմանն ու սոցիալական ներառմանը:
Նախագծի ընդունման դեպքում նախատեսվում է 2017 թվականի երկրորդ կիսամյակում փորձնական (պիլոտային) եղանակով սկսել հաշմանդամի սայլակի և լսողական սարքի հավաստագրերի հիման վրա տրամադրման գործընթացը: Դա հնարավորություն կտա բացահայտելու հնարավոր ռիսկային գործոնները և անհրաժեշտության դեպքում՝ դրանց շտկման նպատակով նախաձեռնել ընդունված որոշման մեջ փոփոխություններ և լրացումներ կատարելու գործընթաց, որի արդյունքում 2018 թվականին հաշմանդամի սայլակի և լսողական սարքի հավաստագրերի հիման վրա տրամադրման կարգը կլինի առավել արդյունավետ թե շահառուների և թե պետության տեսանկյունից:

Առաջարկվում է հաշմանդամի սայլակի և լսողական սարքի ձեռքբերման նպատակով ՀՀ աշխատանքի և սոցիալական հարցերի նախարարության կողմից հայտարարված «ԱՍՀՆ-ՇՀԱՊՁԲ-17/1» ծածկագրով դեռևս չամփոփված գնման ընթացակարգը հայտարարել չկայացած՝ գնման պահանջը դադարելու հիմքով։ Վերոնշյալ գնման համար նախատեսված ֆինանսական միջոցներն առաջարկվում է հատկացնել պետական հավաստագրերի հիման վրա հաշմանդամի սայլակի և լսողական սարքի շահառուներին տրամադրման գործընթացը ապահովելու համար։

	.
	Նախագծի մշակման գործընթացում ներգրավված ինստիտուտները և անձիք

	
	1. ՀՀ աշխատանքի և սոցիալական հարցերի նախարարութուն
2. Հաշմանդամություն ունեցող անձանց հիմնահարցերով զբաղվող հասարակական կազմակերպություններ

     Խնդիրը քննարկվել է Հաշմանդամություն ունեցող անձանց հարցերով զբաղվող ազգային հանձնաժողովի նիստի ժամանակ, որից հետո ՀՀ աշխատանքի և սոցիալական հարցերի նախարարի հրամանով ստեղծվել է աշխատանքային խումբ՝ պետական և հասարակական կազմակերպությունների ներկայացուցիչներից կազմված: 
     Աշխատանքային խմբի առջև խնդիր է դրվել մշակել պետական բյուջեի շրջանակներում  հաշմանդամի սայլակներ ձեռք բերելու համար համապատասխան հավաստագրեր տրամադրելու գործընթացի ամբողջական  նկարագիրը և ընթացակարգերը, վերհանել  սույն հրամանի  ընթացակարգերից բխող ռիսկերը՝ ներկայացնելով դրանց կառավարման մեխանիզմները՝ ուսումնասիրելով հաշմանդամի սայլակները հավաստագրերով կամ այլ մեխանիզմներով տրամադրելու առանձնահատկությունների միջազգային փորձը, ներկայացնել առաջարկություններ հավաստագրերի գնային արժեքի վերաբերյալ՝ հաշվի առնելով հաշմանդամի սայլակի կարիք ունեցող անձի առողջական, տարիքային, ֆիզիոլոգիական և այլ առանձնահատկությունները: Աշխատանքային խմբի կողմից ներկայացված տեղեկանքը հիմք է հանդիսացել նախագծի դրույթների մշակման համար:
Բացի այդ, հաշվի առնելով 2017թ. պրոթեզաօրթոպեդիկ և վերականգնողական պարագաների տրամադրման գործընթացում ՀՀ պետական գնումների մասին օրենսդրությամբ իրականացված մրցույթների արդյունքում ծագած խնդիրները, բողոքարկումների և դատական գործընթացների հետևանքով դրանց ձեռքբերման և բաշխման գործընթացի ձգձգումը, նպատակահարմար ենք գտնում լսողական սարքերի տրամադրման գործընթացը ևս իրականացնել հավաստագրերի հիման վրա: 

	.
	Ակնկալվող արդյունքը

	
	1. Ծառայությունների մատուցում հաշմանդամություն ունեցող անձի գնահատված կարիքի հիման վրա,
2. Շահառուի կողմից պետական աջակցությամբ իր կարիքին համարժեք սայլակի և լսողական սարքի ձեռքբերման հնարավորություն,
3. Հաշմանդամություն ունեցող անձի սոցիալական ներառում հասարակություն` անհատական կարիքի վրա հիմնված որակյալ, հասցեական ծառայությունների մատուցման միջոցով:


Տ Ե Ղ Ե Կ Ա Ն Ք
«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԵՐԿՐՆԵՐԻ ԱՐՏԱԴՐՈՒԹՅԱՆ ԿԱՄ ԴՐԱՆ ՀԱՄԱՐԺԵՔ ԼՍՈՂԱԿԱՆ ՍԱՐՔ ԵՎ ՀԱՇՄԱՆԴԱՄԻ ՍԱՅԼԱԿ ՁԵՌՔ ԲԵՐԵԼՈՒ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐ ՏՐԱՄԱԴՐԵԼՈՒ, ԴՐԱՆՑ ԳՆԱՅԻՆ ԱՐԺԵՔԸ ՈՐՈՇԵԼՈՒ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԵՐԻ ՁԵՎԵՐԸ ՀԱՍՏԱՏԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ՈՐՈՇՄԱՆ

ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ 

ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
Որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

ՀՀ կառավարության 2017 թվականի   հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N  122-Ն որոշման N 1 հավելվածի 125-րդ կետով նախատեսված ՀՀ կառավարության որոշման նախագծի մշակման արդյունքում համապատասխան լրացումներ պետք է կատարվեն նաև ՀՀ կառավարության 2015թ. սեպտեմբերի 10-ի «Վերականգնողական օգնության տրամադրման կարգը և պայմանները սահմանելու  և ՀՀ  կառավարության  2006 թվականի  սեպտեմբերի  22-ի թիվ 1369-Ն և  2007 թվականի  ապրիլի 12-ի թիվ 453-Ն որոշումներն ուժը կորցրած ճանաչելու մասին» թիվ 1035-Ն որոշման մեջ: Սակայն, հաշվի առնելով լրացումների փոքր ծավալը, նպատակահարմար ենք գտել այդ փոփոխությունները ներառել սույն նախագծում: 

Միաժամանակ  հաշվի առնելով, որ լսողական սարքերի տրամադրման գործընթացը նպատակահարմար ենք գտնում ևս իրականացնել հավաստագրերի հիման վրա` ՀՀ կառավարության 2017 թվականի   հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N  122–Ն որոշման N 1 հավելվածի 125-րդ կետով սահմանված միջոցառման անվանման մեջ կատարվել է փոփոխություն: 

Տ Ե Ղ Ե Կ Ա Ն Ք
«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԵՐԿՐՆԵՐԻ ԱՐՏԱԴՐՈՒԹՅԱՆ ԿԱՄ ԴՐԱՆ ՀԱՄԱՐԺԵՔ ԼՍՈՂԱԿԱՆ ՍԱՐՔ ԵՎ ՀԱՇՄԱՆԴԱՄԻ ՍԱՅԼԱԿ ՁԵՌՔ ԲԵՐԵԼՈՒ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐ ՏՐԱՄԱԴՐԵԼՈՒ, ԴՐԱՆՑ ԳՆԱՅԻՆ ԱՐԺԵՔԸ ՈՐՈՇԵԼՈՒ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԵՐԻ ՁԵՎԵՐԸ ՀԱՍՏԱՏԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ՈՐՈՇՄԱՆ

ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ 
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԷԱԿԱՆ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
Որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում  ծախսերի և եկամուտների  էական ավելացում կամ նվազեցում  չի նախատեսվում: Հավաստագրերի քանակները և գնային արժեքը կսահմանվեն յուրաքանչյուր տարի` Հայաստանի Հանրապետության պետական բյուջեով հաշմանդամի սայլակների ձեռքբերման համար նախատեսված միջոցների շրջանակներում:
ՏԵՂԵԿԱՆՔ - ԱՄՓՈՓԱԹԵՐԹ
«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԵՐԿՐՆԵՐԻ ԱՐՏԱԴՐՈՒԹՅԱՆ ԿԱՄ ԴՐԱՆ ՀԱՄԱՐԺԵՔ ԼՍՈՂԱԿԱՆ ՍԱՐՔ ԵՎ ՀԱՇՄԱՆԴԱՄԻ ՍԱՅԼԱԿ ՁԵՌՔ ԲԵՐԵԼՈՒ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐ ՏՐԱՄԱԴՐԵԼՈՒ, ԴՐԱՆՑ ԳՆԱՅԻՆ ԱՐԺԵՔԸ ՈՐՈՇԵԼՈՒ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԵՐԻ ՁԵՎԵՐԸ ՀԱՍՏԱՏԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ՈՐՈՇՄԱՆ

ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Առաջարկության,

առարկության հեղինակը

(առաջարկության,

առարկության

ամսաթիվը)
	Առարկության,  առաջարկության բովանդակությունը
	Եզրակացություն
	Կատարված փոփոխությունը

	ՀՀ ֆինանսների նախարարի տեղակալի 

06.07.2017թ.

թիվ  03/26-1/12270-17
	1.Նախագծով անհրաժեշտ է հստակ սահմանել հավաստագրերի հիման վրա հաշմանդամի սայլակներ և լսողական սարքեր տրամադրող կազմակերպությունների (այսուհետ` կազմակերպություններ) ընտրության որակավորման չափանիշները: Ընդ որում, նախագծով անհրաժեշտ է նախատեսել նաև, որ եթե կազմակերպությունների կողմից ներկայացված փաստաթղթերում արձանագրվում են անհամապատասխանություններ, ապա վերջիններիս պետք է հնարավորություն տրվի շտկելու այդ անհամապատասխանությունները:
	Ընդունվել է 
	Նախագծի  N 1 հավելվածի 6-րդ կետում ավելացվել են կազմակերպությունների ընտրության համար որակավորման չափանիշներ, 11-րդ կետում` անհամապատասխանություն արձանագրվելու դեպքում դրանք շտկելու հնարավորություն:

	
	2.Նախագծով պետք է սահմանվի, որ որակավորված կազմակերպության հետ կնքվում է պայմանագիր, որի հիման վրա կազմակերպությունը գրանցվում է որակավորված կազմակերպությունների ցանկում` անժամկետ: Ընդ որում նախագծով պետք է սահմանվի նաև, որ սույն ենթակետում նշված պայմանագրում`

ա. պետք է նշվի նաև հավաստագրերի հիման վրա հաշմանդամի սայլակներ և լսողական սարքեր տրամադրելու դիմաց վճարման ժամանակացույցը,

բ. տրամադրված սայլակների և լսողական սարքերի դիմաց վճարում կատարելու նպատակով կազմակերպությունը ՀՀ  աշխատանքի և սոցիալական հարցերի նախարարություն է ներկայացնում կազմակերպության և հաշմանդամի միջև կնքված հանձնման-ընդունման արձանագրությունը, հավաստագրի հիման վրա տրամադրված սայլակի տեխնիկական բնութագիրը և հաշիվ ապրանքագիրը,

որակավորված կազմակերպությունների ցանկը պարտադիր պետք է հրապարակվի, ցանկը բաց է և դրանում ներառվելու ցանկություն ունեցող յուրաքանչյուր կազմակերպություն կարող է ցանկացած ժամանակ դիմել և որակավորվելու դեպքում ներառվել ցանկում, ցանկում ներառված կազմակերպությունը ցանկացած ժամանակ կարող է դուրս գալ ցանկից` իր դիմումի համաձայն կամ կազմակերպության հետ պայմանագիրը խզվելու դեպքում:
	Ընդունվել է է մասնակի 
	Առաջարկությունները ներառվել են   նախագծի  N 1 հավելվածի 12-րդ, 13-րդ կետերում: 10-րդ կետը խմբագրվել է ՀՀ կառավարության հետ քննարկման  արդյունքում:
 

	
	3. Նախագծով  անհրաժեշտ  է կարգավորել հաշմանդամների  կողմից  հաշմանդամի սայլակներ և լսողական  սարքեր տրամադրող  կազմակերպության ընտրության  գործընթացը  և  ազատությունը:


	Ընդունվել է ի գիտություն:
	Հարցը  կարգավորված  է նախագծի  N 1 հավելվածի 19-րդ կետով, համաձայն որի հավաստագրի հետ միասին դիմողին պետք է տրամադրվի նաև կազմակերպությունների ցանկը, հասցեները, կոնտակտային տվյալները, ինչն էլ հիմք կհանդիսանա նրանց կողմից կազմակերպություններն ազատ ընտրելու համար:

	
	4. Նախագծի N 1 հավելվածի 26-րդ կետի (ներկա տարբերակի 29-րդ) համաձայն` եթե անձը նախընտրում է ձեռք բերել ավելի էժան սայլակ կամ ԱՊՀ արտադրության լսողական սարք, քան հավաստագրի գնային արժեքն է, ապա կարող է հավաստագրի ավելացած գնային արժեքի սահմաններում ձեռք բերել այլ պահեստամասեր կամ հարակից պարագաներ: Այս կապակցությամբ հայտնում ենք, որ կանոնակարգված չէ այն դեպքը, երբ այլ պահեստամասերը կամ հարակից պարագաները տվյալ կազմակերպության մոտ առկա չեն: Առաջարկում ենք կանոնակարգել նշված խնդիրը:
	Ընդունվել է:
	Նախագծի N 1 հավելվածի 29-րդ կետում ավելացվել է «նույն կազմակերպությունից»  արտահայտությունը: Շահառուն կդիմի այն կազմակերպությանը, որն իրեն լիարժեք ծառայություն կմատուցի: 

	
	5. Առաջարկում ենք նախագծի 3-րդ կետի 1-ին և 2-րդ ենթակետերում նշված «2017 և 2018 թվականներին» բառերը փոխարինել «2017 թվականին» բառերով:
	Ընդունվել է:
	Բառերը փոխվել են:

	
	6. Նախագծի N 1 հավելվածի 28-րդ  կետի (ներկա տարբերակի 31-րդ) կետով նախատեսվում է հաշմանդամի սայլակի ձեռքբերման հավաստագրի օգտագործման իրավունք տվող ժամկետում այն չօգտագործելու դեպքում՝ չօգտագործված յուրաքանչյուր տարվա համար հավաստագրի արժեքն ավելացնել 25 տոկոսի չափով, ինչը` ըստ նախագծին կցված տեղեկանք-հիմնավորման` կնպաստի, որպեսզի շահառուն ավելի խնամքով օգտագործի սայլակը։ Հավաստագրի տրամադրման հաջորդ ժամկետը հաշվարկվում է այն տրամադրելու օրվանից սկսած:

Այդ կապակցությամբ, հայտնում ենք, որ վերը նշված կետի ընդունումը կարող է հանգեցնել ՀՀ պետական բյուջեի ծախսերի փոփոխության:
	Ընդունվել է ի գիտություն:
	Կանխատեսվում է, որ այս դրույթի կիրառման հետևանքով կնվազի անհարկի դիմելիությունը, կբարձրանա ծախսարդյունավետությունը: 



	
	7. Առաջարկում ենք նախագծի 2-րդ կետի 2-րդ ենթակետի «սույն որոշման 29-րդ կետով» բառերը փոխարինել «սույն որոշման N 1 հավելվածի 29-րդ կետով» բառերով:
	Ընդունվել է ի գիտություն
	Կետը խմբագրվել է ՀՀ արդարադատության նախարարության առաջարկության հիման վրա (նախագծի 1-ին կետի 3-րդ ենթակետ): 

	ՀՀ ֆինանսների նախարարի տեղակալի 

20.07.2017թ.
Թիվ 03/27-1/13217-17


	1. Նախագծով հստակ սահմանել հավաստագրերի հիման վրա հաշմանդամի սայլակներ և լսողական սարքեր տրամադրող կազմակերպությունների (այսուհետ` կազմակերպություններ) ընտրության որակավորման չափանիշները: Մասնավորապես՝ անհրաժեշտ է նախագծի 8-րդ կետում (ներկա տարբերակի 6-րդ) հստակ սահմանել, թե որակավորումն անցնելու համար կազմակերպությունները ինչ նվազագույն ֆինանսական միջոցներ, աշխատանքային ռեսուրսներ և մատչելի շենքային պայմաններ պետք է ունենան, ինչպես նաև սահմանել այդ չափանիշների գնահատման կարգը:
Առաջարկում ենք նաև հստակեցնել, թե նախագծի 8-րդ կետի 1-ին ենթակետում խոսքը ինչ մասնագիտական փորձառության մասին է և որ տարվան է այն վերաբերում:
	Ընդունվել է:
	Կարգավորումները տրվել են N 1 հավելվածի 6-րդ, 7-րդ և 8-րդ կետերում:

	
	2. Առաջարկվում է նախագծով սահմանել կազմակերպությունների կողմից ներկայացված փաստաթղթերում արձանագրված անհամապատասխանությունների  շտկման ժամկետ:
	Ընդունվել է:
	Ժամկետները սահմանվել են նախագծի N 1 հավելվածի 9-րդ կետում:

	
	3. ՀՀ ֆինանսների նախարարությունը 06.07.17թ. թիվ 03/26-1/12270-17 գրությամբ առաջարկել է նախագծով սահմանել, որ որակավորված կազմակերպության հետ կնքվելիք պայմանագրում` 
1) պետք է նշվի նաև հավաստագրերի հիման վրա հաշմանդամի սայլակներ և լսողական սարքեր տրամադրելու դիմաց վճարման ժամանակացույցը,

2)  տրամադրված սայլակների և լսողական սարքերի դիմաց վճարում կատարելու նպատակով կազմակերպությունը ՀՀ  աշխատանքի և սոցիալական հարցերի նախարարություն է ներկայացնում կազմակերպության և հաշմանդամի միջև կնքված հանձնման-ընդունման արձանագրությունը, հավաստագրի հիման վրա տրամադրված սայլակի տեխնիկական բնութագիրը և հաշիվ ապրանքագիրը:

Սակայն նշված նորմերը սահմանվել են նախագծով, ինչով պայմանավորված առաջարկում ենք նախատեսել դրույթ այդ նորմերը կնքվելիք պայմանագրերում նույնպես սահմանելու վերաբերյալ: 
	Ընդունվել է:
	Նախագծի N 1 հավելվածի 9-րդ կետով սահմանվել է, որ կազմակերպության և նախարարության միջև կնքվող պայմանագիրը պետք է պարունակի սույն կարգի 12-րդ և 13-րդ կետերի պահանջները:

	ՀՀ բնապահպանության նախարարի 

07.07.2017թ.

թիվ  
1/05.3/11572-17
	Առարկություններ և առաջարկություններ չկան:
	
	

	ՀՀ առողջապահության նախարարի 03.07.2017թ.

Թիվ ԼԱ/11.1/8402-17
	1.Հիմք ընդունելով «Իրավական ակտերի մասին» ՀՀ օրենքի 70-րդ հոդվածի պահանջները` առաջարկվում է Նախագծի վերնագիրը խմբագրել, քանի որ միևնույն նախագծով նախատեսվում է հավաստագրերի ձևերը սահմանող ՀՀ կառավարության նոր որոշում և միաժամանակ ՀՀ կառավարության այլ որոշման մեջ փոփոխությունների և լրացումների կատարում:
	Չի ընդունվել:
	Համաձայն «Իրավական ակտերի մասին» ՀՀ օրենքի 40-րդ հոդվածի 1-ին մասի` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Տվյալ դեպքում նախագծով  նախատեսվում է հաստատել հաշմանդամի սայլակների  և ԱՊՀ երկրների արտադրության կամ դրանց համարժեք լսողական սարքերի ձեռքբերման համար պետական հավաստագրերի տրամադրման և դրանց գնային արժեքի որոշման կարգը, հաշմանդամի սայլակների և լսողական սարքերի ձեռքբերման պետական հավաստագրերի ձևերը, ինչպես նաև համապատասխան փոփոխություններ և լրացումներ կատարել ՀՀ կառավարության 10.09.2015թ. N  1035-Ն որոշման մեջ, ինչն էլ  արտացոլված է նախագծի վերնագրում: 

	
	2.Հիմք ընդունելով Նախագծի 1-ին Հավելվածով հաստատված  Կարգի վերնագիրը` առաջարկվում  է Նախագծի վերնագրում և 1-ին կետի 1-ին ենթակետով սահմանված «դրան» բառը փոխարինել  «դրանց» բառով:
	Ընդունվել է մասնակի: 
	Նախագծի վերնագիրը  և տվյալ բառը պարունակող տողերը խմբագրվել են:

	
	3. Առաջարկվում է Նախագծի 2-րդ կետի 1-ին ենթակետի պարբերությունների համարակալումը համապատասխանեցնել «Իրավական ակտերի մասին» ՀՀ օրենքի 6-րդ մասի պահանջներին:
	Ընդունվել է: 
	Համարակալումը համապատասխանեցվել է:

	
	4.Առաջարկվում է Նախագծի 2-րդ կետի 2-րդ ենթակետով որոշման 4-րդ կետին հղում տալ: Սույն առաջարկը բխում է այն հանգամանքից, որ «Հանգրվան» ՊՈԱԿ-ի վերաբերյալ մինչև Նախագծի 29-րդ (ներկա տարբերակի 32-րդ) կետը այլ կետերով արդեն իսկ նշված է:


	Ընդունվել է ի գիտություն: 
	Նախագծի 2-րդ կետի 2-րդ ենթակետը  խմբագրվել է ՀՀ արդարադատության նախարարության առաջարկության հիման վրա (նախագծի 1-ին կետի 3-րդ ենթակետ):

	
	5.Նախագծի 4-րդ կետի 1-ին և 2-րդ ենթակետերը դրույթներ են պարունակում եվրոպական երկրների արտադրության սարքերի տրամադրման ընթացակարգերին, մինչդեռ Նախագծին կցված հավելվածները վերաբերում են միայն ԱՊՀ երկրների արտադրության լսողական սարքերին: Արդյունքում անհասկանալի է` ինչ կարգով է իրականացվելու  եվրոպական երկրների արտադրության լսողական սարքերի տրամադրման ընթացակարգը:


	Ընդունվել է ի գիտություն: 
	Եվրոպական երկրների արտադրության լսողական սարքերի տրամադրման և դրանց ձեռքբերման նպատակով հավաստագրերի տրամադրման ընթացակարգերը սահմանված են  ՀՀ կառավարության 2015թ. սեպտեմբերի 10-ի  N  1035-Ն և 2013թ. հունվարի 10-ի N 20-Ն  որոշումներով:

	
	6.Հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները` առաջարկվում է Նախագծի Հավելվածի 1-ին կետով «և» բառից հետո լրացնել «անկախ պետությունների համագործակցության երկրների արտադրության կամ դրանց համարժեք» բառերը:
	Ընդունվել է: 
	Բառերը լրացվել են:

	
	7. Առաջարկվում է Նախագծի Հավելվածի 6-րդ կետը համապատասխանեցնել «Իրավական ակտերի մասին» ՀՀ օրենքի 36-րդ հոդվածի 1-ին մասի պահանջներին:
	Ընդունվել է: 
	Կետը խմբագրվել է:

	
	8. Հիմք ընդունելով ՀՀ քաղաքացիական օրենսգրքի 30-րդ հոդվածի 1-ին մասի պահանջները` առաջարկվում է Նախագծի Հավելվածի 10-րդ (ներկա տարբերակի 16-րդ) կետով փակագծերի մեջ «խնամակալ» բառից հետո լրացնել «, հոգաբարձու» բառը:
	Ընդունվել է: 
	Կետը խմբագրվել է: 

	
	9.Առաջարկվում է Նախագծի Հավելվածի 10-րդ (ներկա տարբերակի 16-րդ) կետով տրված հղումը համապատասխանեցնել «Իրավական ակտերի մասին» ՀՀ օրենքի 43-րդ հոդվածի 3-րդ մասի 2-րդ պարբերության պահանջներին:
	Ընդունվել է: 
	Խմբագրվել է:

	
	10. Նախագծի Հավելվածը վերաբերում է հաշմանդամի սայլակներին և  լսողական սարքերին, մինչդեռ հասկանալի չէ` ինչով է պայմանավորված Նախագծի 16-րդ կետով հուշաթերիկի տրամադրումը նախատեսել միայն հաշմանդամի սայլակների համար:
	Ընդունվել է մասնակի: 
	Կետը խմբագրվել է ՀՀ կառավարության  հետ քննարկման  արդյունքում:

	ՀՀ տարածքային կառավարման և զարգացման նախարարի

07.07.2017թ.
թիվ 01/15․1/4256-17


	1.Նախագծի վերնագրում, ինչպես նաև Նախագծի տեքստում հստակեցման կարիք ունի «դրան համարժեք լսողական սարքեր»  հասկացությունը:


	Ընդունվել է ի գիտություն:
	Պահանջը բխում է  «Գնումների մասին» ՀՀ օրենքի դրույթներից՝ գնման առարկայի հատկանիշները չպետք է պահանջ կամ հղում պարունակեն որևէ առևտրային նշանին, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին, բացառությամբ այն դեպքերի, երբ անհնար է գնման առարկայի բնութագրումն առանց դրանց: 

Հղումներ օգտագործելու դեպքում հատկանիշների բնութագիրը պետք է պարունակի «կամ համարժեք» բառերը:

	
	2.
Առաջարկում ենք Նախագծի հիմնավորման մեջ ներառել Նախագծի N 1 Հավելվածի 6-րդ կետում տեղ գտած տարիքային սահմանափակման հիմքերը:


	Ընդունվել է:
	Հիմնավորման մեջ պարզաբանվել է Նախագծի N 1 Հավելվածի 6-րդ կետում տեղ գտած տարիքային սահմանափակման հիմքը:

	
	3. Առաջարկում ենք քննարկել Նախագծի N 1 Հավելվածի 10-րդ  (ներկա տարբերակի 14-րդ) կետին վերաբերող փաստաթղթերի էլեկտրոնային տարբերակով ընդունման (հաշմանդամի էլեկտրոնային ստորագրության առկայության դեպքում), ինչպես նաև փաստաթղթերն ընդունողի կողմից հաշմանդամներին վերաբերող տվյալների էլեկտրոնային բազայով աշխատելու հետ կապված հարցերը, որոնք կազատեն հաշմանդամին՝ ավելորդ անգամ փաստաթղթեր ներկայացնելուց:


	Ընդունվել է մասնակի:
	Նախագծի N 1 հավելվածի  14-րդ կետով սահմանվել է, որ շահառուն կամ նրա օրինական ներկայացուցիչը հաշմանդամի սայլակ և լսողական սարք  ձեռքբերելու նպատակով հավաստագիր ստանալու համար կարող են դիմել առձեռն կամ փոստային կապի միջոցով կամ առցանց (էլեկտրոնային) եղանակով:  

	
	4. Կարծում ենք քննարկման անհրաժեշտություն ունի ըստ մարզերի և համայնքների՝ Նախագծի N 1 Հավելվածի 15-րդ (ներկա տարբերակի 19-րդ) կետում նշված կազմակերպությունների տեղաբաշխվածության հարցը:
	Ընդունվել է ի գիտություն:
	Մարզերում ծառայությունը հասանելի դարձնելու վերաբերյալ պահանջները կսահմանվեն պայմանագրերում:

	
	5.
Առաջարկում ենք Նախագծի N 1 Հավելվածի 20-րդ (ներկա տարբերակի 23-րդ) կետում «ստորագրությունը»  բառից հետո ավելացնել «կամ նշվում են փոստային առաքումը հավաստող տվյալները:»  բառերը:
	Ընդունվել է: 
	Խմբագրվել է: 

	ՀՀ արդարադատության նախարարի

19.07.2017թ.

թիվ 01/12513-17
	1. 1. Նախագծի 2-րդ կետի 2-րդ ենթակետն անհրաժեշտ է լրամշակել, քանի որ հիշյալ ենթակետում ամրագրված դրույթները հակասում են ՀՀ Սահմանադրության 6-րդ հոդվածի 2-րդ մասի պահանջներին: Մասնավորապես, ՀՀ Սահմանադրության 6-րդ հոդվածի 2-րդ մասի համաձայն` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Վերոնշյալ դիտողությունը վերաբերում է նաև Նախագծի 1-ին կետի 1-ին ենթակետով հաստատվող N 1 հավելվածի 24-րդ (ներկա տարբերակի 23-րդ) կետում նշված գրանցամատյանի ձևի և վարման կարգի սահմանմանը, ինչպես նաև 33-րդ (ներկա տարբերակի 32-րդ) կետում նշված` վերադարձված հաշմանդամի սայլակների` դրա կարիքն ունեցող այլ անձանց ժամանակավոր օգտագործման տրամադրելու կարգին:
	Ընդունվել է:
	Նախագծի 1-ին կետը լրացվել է նոր՝ 3-րդ և 4-րդ ենթակետերով (քաղաքացիների կողմից վերադարձված հաշմանդամի սայլակը ժամանակավոր տրամադրելու կարգը, հավաստագրերի հաշվառման գրանցամատյանը վարելու կարգը և ձևը սահմանվել են սույն նախագծով՝ համաձայն N 3 և  N 4 հավելվածների):

	
	2. 2. Նախագծի 6-րդ կետն անհրաժեշտ է խմբագրել` հիմք ընդունելով «Իրավական ակտերի մասին» ՀՀ օրենքի 46-րդ հոդվածի 2-րդ մասի դրույթները` համաձայն որոնց նորմատիվ իրավական ակտերը կարող են ուժի մեջ մտնել ոչ շուտ, քան սույն օրենքով սահմանված կարգով հրապարակմանը հաջորդող օրվանից:
	Ընդունվել է:
	Խմբագրվել է:

	
	3. 1-ին հավելվածի 9-րդ  կետում անհրաժեշտ է հստակ նշել այն ժամկետները, որոնց ընթացքում նախարարությունը պետք է որակավորման չափանիշները հավաստող փաստաթղթերը կազմակերպության կողմից նախարարություն ներկայացնելու և դրանցում որևէ  անհամապատասխանություն չլինելու կամ այդ փաստաթղթերում տեղ գտած անհամապատասխանությունները շտկելուց հետո կրկին ներկայացվելու դեպքում այս կազմակերպությունների հետ կնքի պայմանագիր: Ինչպես նաև, հարկ է հստակ նշել կազմակերպության կողմից որակավորման չափանիշները հավաստող փաստաթղթերում տեղ գտած անճշտությունների վերացման և կրկին նախարարություն ներկայացնելու ժամկետը:
	Ընդունվել է:
	Նախագծի 1-ին հավելվածի 9-րդ կետում հստակեցվել են առաջարկվող ժամկետները:

	
	4. 1-ին հավելվածի 12-րդ (ներկա տարբերակի 12-րդ)  կետում անհրաժեշտ է հստակ նշել այն  դրույթները /տվյալները/, որոնք պետք է նշվեն կազմակերպության կողմից ՀՀ աշխատանքի և սոցիալական հարցերի նախարարություն ներկայացվող հաշվետվության մեջ:
	Ընդունվել է:
	1-ին հավելվածի 12-րդ կետում հստակեցվել են, թե ինչ տվյալներ պետք է ներառվեն  նախարարություն ներկայացվող հաշվետվության մեջ:

	
	5. 1-ին հավելվածի 15-րդ կետում անհրաժեշտ է նշել այն ժամկետը, որի ընթացքում ՍԾՏՄ-ն դիմողին պետք է տեղեկացնի փաստաթղթերը նախարարություն ուղարկելու մասին:
	Ընդունվել է:
	1-ին հավելվածի 15-րդ կետում սահմանվել է, որ 2 աշխատանքային օրվա ընթացքում փաստաթղթերը նախարարություն  ուղարկելիս  միաժամանակ գրավոր տեղեկացնում է դիմողին:

	Նախագիծը տեղադրվել է www.e-draft.am կայքում ՝ հանրային քննարկման նպատակով 

"Տնտեսական իրավունքի կենտրոն" Հասարակական կազմակերպություն

28.06.2017 
	«Տնտեսական իրավունքի կենտրոն» ՀԿ ողջունում է նախագծի կարևորագույն նպատակը` էլ ավելի թեթեւացնել հաշմանդամների սոցիալական վիճակը եւ նրանց կարիքներին հարմարեցնել սայլակների ու լսողական սարքերի ձեռք բերման մեխանիզմները: Այդ առումով մենք կողմ ենք նախագծին: 

Այդուհանդերձ մենք որոշակի խնդիրներ ենք տեսնում նախագծում: Առաջին հերթին մեզ մոտ խտրականության զգացում է առաջացնում նախագիծը, քանի որ դա ուղղված է միմիայն Անկախ պետությունների համագործակցության երկրների արտադրության կամ դրան համարժեք հաշմանդամի սայլակների և լսողական սարքերի ձեռքբերման համար պետական հավաստագրերի տրամադրման կարգավորումներին: Մենք կարծում ենք, որ ԱՊՀ երկրներից դուրս արտադրված համանման սայլակներն ու լսողական սարքերը ավելի որակյալ են ու ավելի առաջադիմական: Այս կարգավորումը մտնելով ՀՀ կառավարությունն առաջնահերթությունը տալիս է ԱՊՀ երկրներին, ինչը չի բխում ազատ մրցակցությունը խթանելու եւ ՀՀ քաղաքացիների սոցիալական պահանջմունքները ավելի բարձր մակարդակով բարելավելու ՀՀ կառավարության ծրագրային դրույթներին: Հետեւապես, առաջարկում ենք նախագծում նախատեսված կարգավորումները տարածել ՀՀ հետ համագործակցող բոլոր երկրներին: 

Մյուս խնդիրը նախագծի հետ կապված օրենսդրական տեխնիկայի բացթողումներն են: Նախագծի word-ային տարբերակում խախտված է դրույթների համարակալման հերթականությունն ու առանձին դրույթներ չունեն համարակալում: 
	Ընդունվել է ի գիտություն

	Նախագծով նախապատվություն չի տրվում որևէ երկրի կամ աշխարհագրական տարածաշրջանի արտադրանքին և չի խոչընդոտում ազատ մրցակցությանը, քանի որ «կամ դրան համարժեք» արտահայտությունը վերաբերում է ոչ թե արտադրանքի գնին կամ այն երկրին, որտեղ այն արտադրվել է, այլ դրա որակական կողմին: 
Համարակալման հետ կապված խնդիրները վերջնական լուծում կգտնեն ՀՀ կառավարություն ուղարկվող Նախագծում, երբ ստացվեն բոլոր շահագրգիռ մարմինների կողմից առաջարկությունները և դրանց հիման վրա կատարվեն փոփոխություններ և լրացումներ:




